
zuzendariari 
OHARRA: Ahalik eta iritzi gehienek izan dezaten tokia, ez da komeni makinazko 15 lerro baino luzeago idaztea 
gutun hauetan, Idatzi duenaren izena, telefonoa, helbidea eta NAren zenbakia agertu beharko dira, Laburtu behar 
izanez gero, zuzendaritzak bere esku du horretarako eskubidea, Erdaraz iristen diren gutunak ez dira argitaratuko, 

zuzendariari@egunkaria.com • Martin Ugalde kultur parkea 20140 Andoain 

Hau da hau 
'gure Ertzaintza' 
Aritz Labiano Zezeaga ' ZARAUTZ 

Urte eta erdi pasatu da nire autoaren ma
trikulan EH pegatina jarri nuenetik, inpo
saturiko E-aren gainetik. Eranskailu 
hauek Bai Euskal Herriari ekimenak ate
ra zituen eta euskal naziotasuna aldarri
katzeko era aproposa zela iruditu zitzai
dan. Urte eta erdi honetan leku askotara 
joan naiz nire autoarekin. Estatu espai
niarrean bidaia asko egin ditut (Huesca
ra, Malagara, Lleidara, Castellora, Bar
tzelonara) eta ez dut inoiz arazorik izan 
nire matrikularekin. 

Estatu frantziarra ere zeharkatu nuen, 
Korsikara egin nuen bidaia batean, eta 
horretan ere ez nuen arazorik izan, nahiz 

montxo 

eta batek baino gehiagok harrituta begi
ratu eta nongoak ginen galdetu. 

Euskal Herrian, ordea, denetarik pasa
tu behar izan dut. Nafarroara egindako 
bidaia askotan Guardia Zibilak ezarrita
ko kontroletan geldiarazi naute. Geldia
razi nauten gehienetan ez didate ezer 
esan matrikulari buruz. Behin, guardia 
zibil batek esan zidan: «Sabe que lo de la 
matricula es sancionable ... no merece la 
pena por una pegatina ... pueden conti
nuan>. Duela urtebete, berriz, isuna jarri 
zidaten Iruneko ordaintokian, 90 euro
koa, baina oraindik ez dut ordaindu. 

Iparralderantz muga zeharkatu dudan 
gehienetan ere jendarmeek ez naute gel
diarazi. Behin, ordea, Baionatik gertu 
kontrol batean geldiarazi ninduten. Jen
darme bat ohartu zen matrikulan zerbait 

arraroa zegoela; baina, hala ere, ez zida
ten ezertxo ere esan. 

Baina Euskal Herrian izan ditudan ara
zoetatik gehien izorratu nauena joan den 
astekoa izan da. A8 autobidean nindoan, 
Donostiatik Bilborako norabidean. Elu
rra ari zuen eta trafiko arazo handiak 
zeuden errepideetan. Halako batean Er
tzaintzaren auto bat nire aurrean jarri, 
eta geldiarazi ninduen bide ertzean, oso 
leku desegokian. Gerturatu zitzaidan er
tzain bat eta, hainbeste maite duten hiz
kuntzan, esan zidan: «Sabes que no se 
pueden llevar pegatinas en las matricu
las!». Gidabaimena hartu, eta, beren au
totik ateratako kamera batekin, argaz
kiak atera zizkion matrikulari, eta ondo
ren isuna ezarri zidaten. 

Hau da hau polizia eraginkorra dugu-

na legedi espainiarra betetzeari dago
kionez; euskal herritar gisa bizi nahi 
dugunon aurka ekiten duenean; euska
raz bizi garenok zapaldu, iraindu eta 
atxilotzean; inongo arazorik gabe indar
keria erabili eta jendea erietxera bidal
tzen duenean ... 

Hau da hau Gure Ertzaintza, benetako 
Ertzaintza. Baina halere, zoritxarrez, 
nire salaketak ez ditu hautsak harrotuko, 
ni ez bainaiz Ibarretxeren proposamena 
arras preziatzen duten horietakoa, ez eta 
Joseba Egibar zinez estimatzen duten 
horietakoa. Euskal herritar bat naiz, Eus
kal Herri osoa aske izan dadila nahi 
duten horietakoa eta, horregatik soilik, 
ez naute aintzat hartuko. Eta, horregatik 
soilik, isuna jaso eta izorratu egin behar
ko dut. 

galdeiozu ... hirusta 

Hemen eta Munduan 
taldeko kidea 

Orain arte egindako bileretan hainbat erakun
de elkartu gara, Foroaren inguruan ditugun 
ideiak, kezkak, xedeak. .. lantzeko. Gure arte
an aniztasuna zabala da, eta, lan ona egiteko, 
poliki-poliki joatea ezinbestekoa dugu. Hasie
ratik batzar irekietan biltzen gara eta eraba
kiak adostasunez hartzen ditugu; hala, edo
nork du parte hartzeko aukera. Oraindik hain
bat gai ezbaian daude: foroaren izaera, egitu
ra, alderdi politikoen parte-hartzea ... eta ba
da lanik ere ahal diren talde guztiak 
erakartzen. Europako Foroaren antolakuntza 
prozesuak erakutsi zigun antolatze prozesua 
zenbat eta integratzaileagoa izan orduan eta 
foro eragileagoa lortzen dela. 

Otsailaren 11tik aurrera Nagore Aranburu· aktorea izango 
da Galdeiozu ataleko gonbidatua. Bidali zure galderak ordurako. 

galdeiozu@egunkaria.eom 

Fragaren lipotimia 

B 
errikitanjaiotzez sestao arra den batek 
Che Guevarari buruzko biografia bat 
atera du argitara. Biografia horretan 

bada, nola ez, euskaldunen inguruko atal bat. 
Bertan aipatzen da, besteak beste, jatorriz Gue
vara abizena euskalduna dela, arabarra hain zu
zen. Euskaraz esan genezake Che Guevara Ge
bara ere badela, alegia. Simon Bolivar Bolibar 
den bezala. Eta Manuel Fraga Fraga Iribarne ere 
badela, 

Joan den astean Xuntako presidenteari lipo
timia bat eman zion Madrilen, ekitaldi ofizial 
batean idazki bat irakurtzen ari zelarik. Laster 
batean ospitalera eraman, eta azterketa medi
ko bat egin zioten. Ez omen du deus ere. Fra
gak berak ospitaletik ateratakoan esan zuenez, 
«Suitzako erloju bat bezala nago». Ni , egia 
esan, ez ninduen batere ezustean harrapatu, 
bere adina eta, batez ere, bere itxura fisikoa 

ikusita. Bai, ordea, harritu nindutela zorabioak 
eragin zituen azalpen zuriek: egun hartan goi
zaldeko lauretan jaikia zela, bost ordutan zortzi 
ekitaldi zituela, eta horrek nekea eta estresa 
eraginak zizkiola, etab. Zer justifikatu nahi 
zuten? (Honetan ere ez badute egia esan nahi, 
zertan esango digute, bada?) Pertsona zaharki
tu baten osasunak ez duela kale egiten, pertso
na hori Don Manuel baldin bada. Horixe behar 
genuen! Osasun aldetik ere guk baino pribile
gio gehiago izatea! Conselleiro batek hogei urte 
ere kendu zizkion kolpe batez «horrelakoak 
gazteei gertatuz gero, zergatik ez hirurogei urte 
dituztenei» esanez. 

Badirudi kausalitateak gain hartu diola ka
sualitateari, gure gobemanta gormanta eginez. 
Badirudi, edari horrek bezala, agintari izateak 
hegoak ematen dituela. Hegoak edo egoa ber
din da, beti arranditsu agertu nahi delarik. 


